
за Велики Новград, и мир взял по старине, по владычню благословению 
и по новгородскому челобитью. А за винные люди докончашя, за волжан 
и х"іо тут с ними ходил, и д а т а 3000 рублей, и послаша к великому князю 
Дмитрею Ивановичу с посадником Григорьем Якуновичем и с посадни
ком Васильем Федоровичем. О н и же, нринесше то, даша великому князю 
5000 рублев, докончали великому князю на Заволочскои земли, II зане же л. 234 об. 
заволочане были же на Волзе, и пристаны послаша за волок. А великий 
князь Дмитреи Иванович из Ямен воротися и поиде к Москве, а намесь-
ники своя посла в Новград. 

О преставлении великаго князя Дмитрея Ивановича Задонского. 
И но малсх днех разболеся князь великий Дмитреи Иванович и скорбен 
бысть вельми. В то же время родися ему сын, и нарече имя его Констян-
гин. И призва к себе княгиню свою Евдокею, и сыны своя, и бояре свои и 
рече: «Послушайте мене вси. Се яз отхожу света сего. Т ы же, драгая II моя л. 2*5 
княгини Евдокея, буди чядом своим отец и мати, наказующе их и 
укрепляюще все по заповедей господним, послушливым и покорливым 
быти, и бога боятися, и родителя своя чтити». И рече сыновом своим: 
«Плод чрева моего, бога боитеся и чтите родителя своя, мир и любовь 
имейте мсжю собою. А з бо предаю вас богови и матери вашей, и под 
страхом ея всегда будите. И бояр своих любите и чтите противу служе
ния их, приветливи будите ко всем слугам своим». И рече боярам своим: 
«Сберитеся ко мне, да скажу вам, еже створих в животе моем. Ведаете, 
каков II обычаи мои есть. И при вас возрастох, и с вами царьствовах, и л, 23$ об. 
землю Рускую держах лет 27. А от рождения * ми 40 лет. И многи враги 
укротих, вельми княжение свое укрепих, мир и тишину земли Рускои 
сотворих, и отчину свою с вами съблюдох, и вам честь и любовь дах, 
под вами городы дрьжал и власти великия. И чяда вашя любих, ни-
коли же зла не сотворих, ни силою что отъях, ни досадил, ни укорил, 
ни разграбил, по всех любил, и вотчину дрьжал, и веселился с вами, 
с вами же и скорбех. И ныне же помяните словеса моя и своя, еже рькли 
есте ко мне во время свое: II «Должни есми, тебе служа и детем твоим, и л. 236 
главы своя положити. И укрепитеся истинно, и послужите княгине моей 
Евдокеи и чядом моим от всего сердца своего. Во время радости повесе-
литеся с ними, во время же скорби не оставите их, да скорбе вашя 
на радость преложится. Бог же мира да будет с вами». И призва перваго 
сына своего князя Василия, и предасть ему в руци великое княжение, 
еже есть отца своего и деда и прадеда, со всеми пошлинами своими. 
И раздавал сыновом своим городы своея II вотчины, на чем им кпяжити, л. 24 об. 
и землю им раздели по жребию: второму сыну своему киязю Ю р и ю дал 
град Звенигород со всеми волостьми и Галич. Третьему сыну своему 
к н я з ю ж Андрею дал город Можайск * и Белоезеро. Четвертому сыну 
своему князю Петру дал город Дмитров . И целовав княгиню свою и 
дети своя и бояре свои, конечное целование отдасть им. И пригнув руце 
свои к переем, и тако предасть душю свою святую. И просветися лице его 
яко аггелу. " И увидевше его княгини мертва на постели II лежаща, и л 237 
ударишася о землю, и едва подымоша. И восплака горькым гласом, 
огненыя слезы из очию испущающе, утробою распалающися, в перси 
своя рукама бьюще, яко труба рать поведающе: «Како умре, живот мои 
драгии, мене едину в дому оставил. Почто аз преже тебе не умрох. Како 

г Испр., в ркп. рожния. 
ж Испр., в ркп. князю написано дважды. 
* Испр., в ркп. Можаск. 
" Так в ркп. 


